
Mahachakravartinamashtottarashata Stotram

மஹாசக்ரவர்திநாமாஷ்டோத்தரஶதஸ்தோத்ரம்

வஜ்ரஸத்த்வ மஹாவஜ்ர வஜ்ரநாத²ஸுஸாத⁴க ।
வஜ்ராபி⁴ஷேக வஜ்ராப⁴ வஜ்ரகேது(தோ) நமோऽஸ்து தே ॥ 1॥
ஹாஸவஜ்ர மஹாத⁴ர்ம வஜ்ரகோஶ மஹாவர ।
ஸர்வமண்ட³லராஜாக்³ர்ய நிஷ்ப்ரபஞ்ச நமோऽஸ்து தே ॥ 2॥
வஜ்ரகர்ம மஹாரக்ஷ சண்ட³யக்ஷ மஹாக்³ரஹ ।
வஜ்ரமுஷ்டி மஹாமுத்³ர ஸர்வமுத்³ர நமோऽஸ்து தே ॥ 3॥
போ³தி⁴சித்த மஹாபோ³தே⁴ பு³த்³த⁴ ஸர்வததா²க³த ।
வஜ்ரயாந மஹாஜ்ஞாந மஹாயாந நமோऽஸ்து தே ॥ 4॥
ஸர்வார்த²ஸர்வதத்த்வார்த² மஹாஸத்த்வார்த²ஸர்வவித் ।
ஸர்வஜ்ஞ ஸர்வக்ரு’த் ஸர்வ ஸர்வத³ர்ஶி நமோऽஸ்து தே ॥ 5॥
வஜ்ராத்மக ஸுவஜ்ராக்³ர்ய வஜ்ரவீர்ய ஸுவஜ்ரத்⁴ரு’க் ।
மஹாஸமய தத்த்வார்த² மஹாஸத்ய நமோऽஸ்து தே ॥ 6॥
வஜ்ராங்குஶ மஹாகாம ஸுரதே ஸுமஹாப்ரப⁴ ।
வஜ்ரப்ரப⁴ ப்ரபோ⁴த்³யோத பு³த்³த⁴ப்ரப⁴ நமோऽஸ்து தே ॥ 7॥
வஜ்ரராஜாக்³ர்ய வஜ்ராக்³ர்ய வித்³யாக்³ர்யாக்³ர்ய நரோத்தம ।
வஜ்ரோத்தம மஹாக்³ர்யாக்³ர்ய வித்³யோத்தம நமோऽஸ்து தே ॥ 8॥
வஜ்ரதா⁴தோ மஹாகு³ஹ்ய வஜ்ரகு³ஹ்ய ஸுகு³ஹ்யத்⁴ரு’க் ।
வஜ்ரஸூக்ஷ்ம மஹாத்⁴யாந வஜ்ரகார்ய நமோऽஸ்து தே ॥ 9॥
பு³த்³தா⁴க்³ர்ய பு³த்³த⁴வஜ்ராக்³ர்ய பு³த்³த⁴போ³தே⁴ மஹாபு³த⁴ ।
பு³த்³த⁴ஜ்ஞாந மஹாபு³த்³த⁴ பு³த்³த⁴பு³த்³த⁴ நமோऽஸ்து தே ॥ 10॥
பு³த்³த⁴பூஜா-மஹாபூஜா-ஸத்த்வபூஜாஸுபூஜக ।
மஹோபாய மஹாஸித்³தே⁴ வஜ்ரஸித்³தி⁴ நமோऽஸ்து தே ॥ 11॥
ததா²க³த மஹாகாய ததா²க³தஸரஸ்வதே ।

ததா²க³தமஹாசித்த வஜ்ரசித்த நமோऽஸ்து தே ॥ 12॥
பு³த்³தா⁴தி⁴ப ஜிநாஜ்ஞாக்ரு’த்³ பு³த்³த⁴மித்ர ஜிநாக்³ரஜ ।
மஹாவைரோசந விபோ⁴ ஶாந்தரௌத்³ர நமோऽஸ்து தே ॥ 13॥
ததா²க³தமஹாதத்த்வ பூ⁴தகோடே மஹாநய ।
ஸர்வபாரமிதாஜ்ஞாந பரமார்த² நமோऽஸ்து தே ॥ 14॥
ஸமந்தப⁴த்³ர சர்யாக்³ர்ய மார மாரப்ரமத³ர்க ।
ஸர்வாக்³ர்ய ஸமதாஜ்ஞாந ஸர்வத்ரக³ நமோऽஸ்து தே ॥ 15॥
பு³த்³த⁴ஹுங்கர ஹுங்கார வஜ்ரஹுங்கர தா³மக ।
விஶ்வவஜ்ராட்³க³ வஜ்ரோக்³ர வஜ்ரபாணே நமோऽஸ்து தே ॥ 16॥
வந்த³ய: பூஜ்யஶ்ச மாந்யஶ்ச ஸத்கர்தவ்யஸ்ததா²க³தை: ।
யஸ்மாத்³ வஜ்ரத்³ரு’ட⁴ம் சித்தம் வஜ்ரஸத்த்வஸ்த்வமுச்யஸே ॥ 17॥
த்வத³தீ⁴நா ஹி ஸம்போ³தி: ⁴ பிதா த்வம் ஸர்வத³ர்ஶிநாம் ।
ஸம்பூ⁴தா:ஸம்ப⁴விஷ்யந்தி த்வாமாஸாத்³ய ததா²க³தா:॥ 18॥
அநேந ஸ்தோத்ரராஜேந ய:ஸ்துயாத்³பை³ஸுப⁴க்தித: ।
யோ கா³யம்ஸ்து ஸ்துயாத் ஸோऽபி ப⁴வேத்³வஜ்ரத⁴ரோபம:॥ 19॥
அத்⁴யேஷயாமஸ்த்வாம் நாத²ஸர்வபு³த்³த⁴வஶங்கரம் ।
ஸர்வஸத்த்வார்த²கார்யார்த²முத்பாத³ய ஸ்வகம் குலம் ॥ 20॥
இதி மஹாசக்ரவர்திநாமாஷ்டோத்தரஶதாத்⁴யேஷணாஸ்தோத்ரம் ஸம்பூர்ணம் ॥

